
 
Hong Kong School Drama Festival 2022/23 

2022/23 香港學校戲劇節 

 

IMPORTANT NOTE 重要告示: 

This script is only for reference purpose. Rights for performance or adaptation is protected by copyright 
and their permission must be sought from the author. 
以下劇本只作參考用途，如欲採用或改編，須先取得作者同意。 

 

Name of School : YAN CHAI HOSPITAL NO.2 SECONDARY SCHOOL 

學校名稱 : 仁濟醫院第二中學 

Name of Play 劇名 : 紙蝴蝶 

Script writer 劇作者 : 盧燕萍、袁鎧盈、陳嘉馨、馬申秋、陳巧澄、黃梓桐 

 
Synopsis 故事大綱 : 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

在 30 年後科技發達的香港，彥雅的婆婆是一位聾啞人士在 zone9 經營一間古舊的永樂二手收賣

店。有一天，彥雅的同班同學發現彥雅的家境後把事情在學校傳開去，彥雅因此被同學嘲笑及欺

凌。她將一切的不幸歸究於婆婆，於是回到家裡後對婆婆大發雷霆，就在這個時候婆婆突然暈倒

被送往醫院進行手術。彥雅感到非常後悔，於是她用婆婆教她的方法向紙蝴蝶許願，希望可以回

到過去改變與婆婆的關係…最終她能夠成功嗎？ 

第一場： 

 

【在科技發達的 2050 年的香港，有一間二手收賣店，舊物堆積如山，店主是一位聾啞人士楊婆婆，她

堅持了幾十年不賣這家店舖，專門收集各式各樣的二手舊物。】 

 

【二手店內彥雅在一旁做功課。】 

 

【一位常來的收購商（馬小姐）用盡不同的方法嘗試說服楊婆婆賣掉舖頭，她一邊說一邊用紙筆抄

寫。】 

 

馬：楊婆婆，依加已經係 2050 年喇﹗人要進步架﹗無人會黎二手店買野架，你睇下，個個放低 D 垃圾

就走… 

 

【馬小姐遞出筆記紙，楊婆婆在收拾貨物沒有理會。】 

 

馬：楊婆婆，人生只得一次，你一世人辛苦左咁耐，唔通你唔想抖下架咩？依加呢個價真係好高架喇﹗

賣左間舖下半世都唔洗做喎。 

 

【楊婆婆繼續沒有理會。】 

 

馬：楊婆婆，呢次真係求下你啦，我老闆話我再搞唔掂呢單野就炒左我呀﹗ 

 

婆：（手語）我唔會賣呢間舖，你都係唔好嘥口水喇。 

 

馬：阿妹，佢講咩呀？ 

 

雅：我都唔知架。不過總之佢就唔會賣間舖，你死左條心啦。 

【馬小姐電話響，她看了看是老闆打來的。】 

 

馬：妹妹，如果你說服到你婆婆賣左間舖有成 8000 萬架… 

  

雅：8000 萬？ 

 

馬：係呀，成事嘅話我分返佣金嘅 10％比你，隨時打比我。（接電話）老闆﹗係…係…唔好意思…有進

展架喇…比多少少時間我… 

 

【馬小姐放下卡片給彥雅，然後接了老闆電話，急步離開了舖頭。】 

 

雅：喂﹗佣金嘅 10％即係幾多呀？（彥雅在白板上畫了幾個公仔）婆婆，其實間舖又舊又殘，賣左有成

8000 萬喎，可以住喺 zone1 嘅樓喇﹗做咩婆婆你唔肯賣左佢啫…你賣左間舖，都可以喺第二度開

返架啫？ 

 

【婆婆沒有回應。不一會，彥雅的同班同學秦朗堯來到舖頭。】 

 

堯：嘩…間野又舊又殘，成間鬼屋咁嘅﹗有無人呀？ 

 

雅：秦朗堯？﹗ 

 

【彥雅見到是自己上的同學立刻躲了起來。】 

 

婆：（手語）有咩需要？ 

 

堯：原來係又聾又啞嘅… 

【朗堯遞出了一部二手電話。】 

 

堯：「iphone 98 賣幾多錢呀？」 

 

婆：（指著旁邊的紙）你用左佢幾耐？點解要賣左佢呀？ 

 

堯：你問 D 問題咁古怪嘅，問黎做咩呀？「換新手機咪賣舊嗰部囉…」 

 

【婆婆拿出了計數機「600」。】 

 

堯：咁少？是但啦﹗橫掂出左新手機，呢部都無用架啦。Okok。 

 

【朗堯做了一個 ok 的手勢。】 

 

【婆婆去拎錢嘅時候，彥雅想收拾功課回到房，不小心掉了東西在地上，引起了秦朗堯的注意。】 

 

堯：依？彥雅？點解你會喺度嘅？ 

 

雅：我…我… 

 

【婆婆拿了張與彥雅的合照出來。】 

 

堯：哦﹗佢係你孫女？ 

 

【婆婆點頭，彥雅想上前阻止婆婆。】 

雅：唔係呀﹗ 

 

堯：哦…原來你住喺呢間爛鬼收賣店度嘅﹗ 

 

雅：你聽日返到學校唔好打算講我嘅野出去呀。  

 

堯：咁要我睇心情喎，我可能會講或者可能唔會講… 

 

雅：你個人都幾乞人憎架喎﹗ 

 

堯：係架～ 睇你點睇啦。 

 

【婆婆遞出了 600 蚊紙給朗堯。】 

 

堯：聽日見～ byebye～ 

 

【朗堯離開。】 

 

 

 

 

 

 

 

 

 

 


